
1. Ընթացիկ իրավիճակը և իրավական ակտի ընդունման անհրաժեշտությունը
Սույն նախագծի ընդունումը բխում է «Բնակչության բժշկական օգնության և սպասարկման մասին» օրենքից, որի 33-րդ հոդվածի 7-րդ մասով Կառավարությանը վերապահված է լիազորություն՝ սահմանելու առողջապահական պետական նպատակային ծրագրերի շրջանակներում շարունակական մասնագիտական զարգացման (այսուհետ՝ ՇՄԶ) առանձին տեսակների իրականացման կարգը: 
Նախագծի ընդունման անհրաժեշտությունը բխում է նաև ՀՀ վարչապետի 2020 թվականի հուլիսի 28-ի N 859-Ա որոշման հավելվածով հաստատված ցանկի 14-րդ կետի պահանջից:

2. Առաջարկվող կագավորումների բնույթը
Սույն նախագծով սահմանվում է, որ առողջապահության պետական նպատակային ծրագրերի շրջանակներում ՇՄԶ կրթական ծրագրերն իրականացվում են ռազմական դրություն հայտարարվելու, արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարվելու և առողջապահության կադրային ներուժի կրթական կարիքներ առաջանալու դեպքերում, ինչպես նաև սահմանվում է յուրաքանչյուր դեպքում ՇՄԶ միջոցառումների իրականացման կարգը:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի աշխատակիցների կողմից: 

4. Ակնկալվող արդյունքը
Նախագծի ընդունմամբ ակնկալվում է կանոնակարգել առողջապահության պետական նպատակային ծրագրերի շրջանակներում ՇՄԶ առանձին տեսակների իրականացման գործընթացի կազմակերպման և իրականացման հետ կապված հարաբերությունները։

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ռազմավարական փաստաթղթերից։

6. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

